
Дёа эринду.
Сэгден сиун пикини. Улэн кэкукэнсэл си- 

лайчи. Гогда паякта нёугианайни. Найсал 
паяктава посичи. Мо хабдатани синолиан- 
дини. Нучи ниэчэнсэл гучкулиди морайчи. 
Кэку кэкуйни. Боала чагдян тэвэксэ дэг- 
дэйни. Харба биракан хэегуйни. Биранду 
муэ гэугиэн, няма. Нучикэндюэн элбэсичи. 
Маубоду хачин согдата сомонасини. Умэ- 
кэчи гурун качиактава, дудивэ, хаугова ва- 
ричи. Ярой гурун дай согдатава гадёйчи.

Л. Киле.

Даня, мимбивэ дяпару.
Даня, мимбивэ дяпару.
Ми-дэ синди энэмби.
Коаусава минду буру.

Амтакава уанямби.
Даняди энэгуэри,
Бэгдикэмби, тутуру.
Даняди тамагоари 
Хатанди гирансору.
Насалби ичичэру,
Цалай тургэн туйукуру, 
Амтакава хатан тамару, 
Коаусачи эгдивэ тэучиру.

А. Ходже р.

Июль биани бичини. Буэ вожатаяпу, бум- 
бивэ поагора, уукини:

— Очоамба хориори! Эси пэкуни мауга. 
Муэ масиди пагойни. Очоамба хориасипу 
осини, эгди согдата оси очоансал киатай.

Буэ хэмтудиэри очоамба хориорива 
агдахапу. Илан отряд осиваукичи. 7-8 
классаукан — эм отряд. 5-6 классаукан —



эм отряд, 3-4 классаукан — эм отряд. От­
ряд таомбани эм учитель далахани.

Буэ эм неделя пулэмиэ амоаканду, сэкэн- 
ду, суупун долани пагокпин очоансалба 
муэлучи содохапу. Чава Маубочи хэеугуй 
сэнчи ирасохапу. Тумэн-тумэн очоамба хо- 
рихапу.

Н. Киле.

Киата — буйкин, ниахан согдата.
Сэкэн — биран. Сэн — нучи маубокан.

1. Хайгой очоамба хориори?
2. Суэ очоамба хоричакасу?

3. Ичэи дякава гисурэусу. Хайду нучикэндюэн 
дёбойчи?

4. Суэ мэнэ школадоари, ихондоари хамача 
дёбомба дёбойсу?

Дегдэ.
Буэ ихондопова эм дё дегдэлухэни. Хэм 

дёгба кэндэли тава-маня очини. Хэм ихон- 
ду би гурунсэл дегдэвэ гупундэмэри дичи-



чи. Хусэ гурунсэл хэмтудиэри дегдэвэ гупу- 
чичи. Эктэ гурунсэл муэвэ ирасойчи. Нучи 
гурунсэл нёамбачи бэлэчичи. Дегдэ элкэди 
гупчини. Торасал-маня няуга дегдэйл. Чаг- 
дян саунян, эмуту сугбин-мэт, на оявани, 
уйпэ хэдунди хэдупчини.

Г. Оненко.

1. Мурчирэ ундусу, хайми дегдэ осивани гало- 
рини?

2. Дегдэ хай оркимба мэндии олбиндини?

Силэмсэ.
Дёа. Чими сиргэлэ энэуриду нядяха кил- 

толиандини. Гой-гой бойкоди килтолиан- 
дини: сэгденди, нёугианди, согдёнди. Ди- 
дяла энэпи, силэмсэ пудэндини.

Хабдата пэгиэ калтани эмуту чэкэ-мэт пу- 
хэ-пухэ би. Силэмсэ тэукиэни хабдатала эу- 
си-таоси пуэлинуси. Хабдата чимэси.

Силэмсэку хабдатава лопторам тоамбо- 
ри осини, ичэми корпивасиди килториа



начи тури. Буэ-тэни силэмсэку хабдатава 
элкэ-э тоанда, омипу, силэмсэ амтани улэн.

Л. Толстой.

1. Нядяхя хайми чими килтолиандини?
2. Суэ ичэкэсу, хони-да силэмсэ килтолианди- 

вани?

к '■ ' '  ’-t ,->М / г .  -jf- V  z /l o a *

Тэлэ дуэнтэчи амтакава уаними тохани.)WAA.  ̂ ' ' f, f-

Чаду амтака улэнди балдихани боава 6а-
I# с.хани. Коаусадои тиас осидиани гэрбэхэни. 

Дёкчии эугуми дэрухэни.
Олокиана тугдэлухэни. Боа пакчи-пакчи 

осилохани. Агди иугурилухэни. Бай нэрэк- 
нэрэк агди гирмэчини.

Тэлэ уэлэчилухэни, кирим илихани. Би- 
пиэ, тугдэ ходикпини. Сиун нэм гарпагоха- 
ни. Тэлэ, амтакаугои дяпагора, дёкчии ту - 
тулугухэни.

Л. Киле.



1. Хаоси Тэлэ энэйни?
2. Хайва чаду тахани?
3. Хайди Тэлэ нэлэхэни?
4. Агди хал и одини? Ундусу.

Уй могова ичэхэни, 
Хонь-да наду балдивани? 
Уй могова улэсини, 
Гэрбувэни сарини? 
Бэгдини нэмдэ, гэ ваними, 
Апони дай, гучкули. 
Сэгденди нёани бойкоку, 
Топ-топ сэгденди ил гаку. 
Туй би могова сариси-ну? 
Нёамбани сиами аяни-ну?

А. Пассар.
(г...)

Агди пойкани
Агди пойкавани ичэрэ, 
Кингтяса,
Эрдэугэвэ бахани, 
Тамачади илгаку 
Дяка уйдэ бараси.
Агди пойкадяни поктова 
Аугори хоня улэн.
Пулей гуреэл кэсивэ 
Энюэ тиас минду бури.



Кингтяса,
Мурчими аоликачидоани,
Нёани улэн муруни 
Тугдэди тулухэни.

Г. Бельды.

1. Выразительнай холаосу.

&Х1Щ1 Qtp&o ^ЛиЪгкш tW'
Сиун мосалба сэрухэни. Хабдатакан та-

ДООДбде С(ЪШм1, _ X 0-£Уони сиунду килтолиандини. Олокиана тэ-
— /104?ъ£1м~вэксэ агбиукини, тотара сиумбэ дасихани. 

Хаодатакансал таваканчи гукпиэхэни. Кэн- 
дэли пакчим очини, тэн на оявани кури 
полтади дасиоханмат.

Сиукэн, тургэнди тэвэксэ чиадиани ниэ-
W V; Yf U2

гуру. Буэ симбивэ халачиапу, сиукэн!

А. Пассар.

1. Хай сиумбэ дасихани?

2. Хайва нучикэндюэн халачичи?

Уйлэ сиун пидари, 
Килтолиами Маубо торонди. 
Согдатасал элкэ карори, 
Ичэуриди муэду пудэнди. 
Нёугиан дуэнтэду бэюнсэл, 
Лугди мосалду сиричичи.

Хачинди хасарку коконисал, 
Уйси, пэйси дэгдэчичи. 
Маубоду дёа сэбдени,
Бул би муэду элбэсиурини.

А. Пассар.
1. Хали муэду элбэсиурини?

Лагерьду.
Классаду алосимди мэдэсихэни:
— Нучикэндюэн, суэ хони тэиукису?
Алёша гисурэлухэни:
— Ми намоду бичимби. Намо кирадоани 

дай гучкули хотон илисини. Тэй хотон гэр- 
буни Владивосток. Эй хотон багиалани дай 
лагерь «Океан» бини. Чаду гой-гой голоку 
нучикэндюэн тэиндичи.

— Лагерьду хай улэмбэ, эрдэу гэвэ тахасу?
— Чаду тэу эрдэугэ бичин. Сэбдени кон- 

курсасал, хупинсэл, мэлденсэл ини таон- 
доани осини. Нучикэндюэн каока биэсил.

Енуэ концертасалду нёанчи дяричи, тэп- 
тэричи, эрдэугэ мэдэсэлбэ гисурэйчи. Диа 
диадоари суглэмбэ буричи. Ини таондоа- 
ни чихалай гурун компьютерди хупи-дэ ая, 
элбэси-дэ ая.

— Тэй лагерьчи уй-вэ дяпайчи?
— Улэнтачиочихангурумбэ,Олимпиадасал- 

ду участвовалахан гурумбэ, аугадян пурил-дэ 
би. Нёандоачи бай путёвкава буричи.

— Си, Валя, дёа хайду тэиукиси?
— Ми-тэни «Искоркаду» бичимби. Тэй 

лагерь Бури хотон хэдиэлэни бини. Таоси 
энэури дидя. Буэ автобусади энэхэпу. Буэ 
«Гивана» ансамбльду хупи нучикэндюэн 
хэмтудиэри чаду тэиукипу. Дай концерта- 
ва ичэвэукипу. Лагерьду би нучикэндюэн 
бумбивэ мактахачи.

Алосимди уукини: «Суэ хэмтудиэри ка- 
никулыду улэн, тэу улэн тэиукису, эгди мэ- 
дэвэ щколачи гадёхасу».

Г. Оненко.



1. Хай эринду школьникасал тэиукичи?
2. Хайду Алёша бичини? Хай мэдэвэни таядиа 

гадёхани?
3. Хайду Валя тэукини? Хайва диасилчии гису- 

рэхэни?

Намбокан.

Най-ка най,
Туй тами хай:
Дарамадоани энюэку - 
Дёрао-дёрао илгаку.
Туй тами ачаси 
Энюэдии пуюрэси,
Ини, долбо хоасими,
Няломба-рагда сиарини.
Чава тургэнди намбосу,
Уалавари эуриу£у1сниео5о„ов,,,,, ,ям

Муэду эксэчиури.

Эси пэку дэгдэхэндуэни най нучи-даи гу­
рунсэл хэм вайси маубочи элбэсиндэсуйчи. 
Муэду элбэсими мауга этумэчиуривэ гэлэй.

Нучи гурунсэл! Элбэсимэри мэпэри эту- 
мэчиусу. Горочи чисаваси, горочи чисапи 
хакоми кусундии аолиори, паорими мутэ- 
си осиори. Элбэсимэри-дэ дайчаваси, диа- 
диавари эди хасасиасу. Диаи муэчи анами- 
да вам и-да мутэури.

Дай гурунсэл! Маубочи элбэсиндэпэри 
пурилбэри этумэчиусу. Даимди ана эди 
чиндасу пурилби. Вайла пурилси кэту-дэ 
гойдайчи осини мэнэ бэедиэри гэлэндэгу- 
су, ичэндэусу.

«Анюйские перекаты» газетаду нирувухэн
статья.

1. Нучикэндюэн, улэн эйвэ эдеусу.







Бологойни.
G p t M f i U  & Ш 0

Боло эрин исигохани. Боала ноуди-ноуди 
осилохани. Дилуктэ^силуктэ, гармакта, ко- 
кони сиригохачи. ^иэчэн, гаса бундиэди 
няма боа барони энупсиукичи.

Ои ниэчэнсэл бундиэлэ дэрэдигухэчи-эр- 
чэн ниэчэнсэлни, гаки, кучи. Дуэнтэду пи- 
лактасал дэрэдигухэчи.

Мапа мэнэ хагдондои акпаугойни.
Элэ симата тулуйни. Гормахонсал тэй 

эринду чагдян осигойчи.
Тотам-да эй чу гучкули, гой-гой бойкоку 

мо хабдатасални боава, нава сэукэхэчи.
Г. Оненко.

1. Хайми боло улэни, гучкулини?
2. Гисурэусу, суэ боло хаоси пулсису, хайва 

улэсису?

Намбокансал.

1) Аодансал гэунэгухэчи,
На чакпачайни,
Тугдэ тугдэйни.
Хали туй осигойни?

2) уала, бэгди ана, ютами дуктэй, дёкчи 
иичэй.

Ноуди хэдун хэугилухэн,
Мосалба элкэ туйукувэми. 
Хабдатасал тэмбулиэ тулухэн,
Нава сэм дасиломи.
Тэвэксэсэл пэгилэ пулсичи, 
Аяктачи-мат хэкпэ пукчичи. 
Биракансал аба коугириасил,
Енуэ дилгандиари дяриасил.
Няма боачи усэлтэсэл 
Мандодиари дэгдэлуйчи.



Нучи, дай амоакансал 
Ними толим гэкчилуйчи.

А. Пассар.

1. Выразительнай холаосу.

Дава. 

1

Боло дава Маубола солойни. Туй соло- 
ми, онила игуй. Ониду дава гоадой. Го- 
адогои дёрику, хэеку боава гэлэй. Эни- 
нэ дава пачидии дёрива хулэйни. Эгди 
чоудокансалба хулэйни. Чачи чапай тугбуй- 
ни. Эм чоудоканду тойуга, дёан чапакамба 
тугбуйни. Чапаугои дёриди хумуйни. Дери 
чокчорак-чокчорак осидиани хумуйни. Тэй 
давакан омони.

Хадолта бипиэ, чапакан дёрини пакамди 
осини. Гучи хадолта бипиэ, чапакан дола- 
ни дюэр пакарак би дяка оси. Тэй давакан

насални. Чапакан долани очоан туй балди- 
лойни.

Март биадоани тэй очоакан чапа дола­
ни чикиаси оси. Чаду чапакан тэкэрини. 
Тэкэхэн чапакан-тани очоан хэмдэдуэни



даксайни. Очоан тэй чапаканди ллэпи уди- 
ни. Чапакан маняочиани, давакан сиагои 
гэлэйни. Омодиадии ниэрэ, намо барони 
хэендини.

Намоду давакан илан айуанидоа би. 
Чаду дай осими урэйни. Урэпи, Маубочи 
игуйни. Балдихамби ониуточии сологой- 
ни. Гоадогои улэн боава бапи, гоадойни.

Чапакан таондолани давакан одаси. Эгди 
чапа ниари. Эгди чапава они согдатани ма- 
най. Эси-тэни дава эгди урэгуэни чапалани 
най давакамба мэнэ балдионди. Чапава 
аппаратаду нэричи. Нэрэ, муэвэни калама- 
чичи. Аппарат долани би чапала давакан 
балдини. Няуга урэйни, оничи чиндагойчи.

И. Правдин.

1. Хали дава гоадой?
2. Хони би боава дава гоадогой гэлэй?
3. Хони чапала давакан осини?



Согдатава удиури
Балана буэ сагдилпу согдатава удими ая- 

вани мурчимэри-дэ эчиэ мурчирэл. Согда- 
та элгин, хони би согдатава гэлэй осини, 
хони бивэ эрбэни вара ходи. Пулэ хайгой 
гэлэури. Гэ, туй балдихачи.

Эси-тэни согдата айуани таондоани ои- 
ои осилохани. Дава чапай хурбэндэми они- 
канчи имэри корпиаси. Ирини дюлиэлэни 
най хэм вагой.



Туй согдата оинайни билли согдатава уди- 
ури заводасаяба ауголохачи. Тэмэчэ дава- 
ва удиури заводава буэ Нанайскай район- 
допова аугохачи.

Эси тэй завододу удиухэн согдатасал мэнэ 
балдихамби боачи мочогойчи. Нёанчи хэм 
саичаку. Чала мэнэ удиухэн согдатава заво- 
даду дёбой найсал такогойчи.

Буэ-дэ боаи баямбани одёчими, кайра- 
сими балдиори осини хай-да хэм хали-да 
маняраси.

1. Хайми дава ои-ои одини?
2. Хони таори дава маняраси осигоани?
3. Хайду тэй заводава аугохачи?

Физминутка.
Огдади буэ энэйпу, чикор-тас, чикор-тас, 

согдатава вандапу, чикор-тас; чикор-тас. 
Кэчи, иру, дава, иру, адин, иру! Кэчи, дава, 
адин ихэл агдапси!



Мапа согдямасини.
Эм модан мапа согдатава согдямасива- 

ни ичэхэмби. Тэу эрдэугэ! Мапа муэду тэ- 
сини. Дилини-рагда муэдиэди агбинчай. 
Эмуту мо тэхэнимэт би. Мапа дилини дай, 
луксэ-луксэ сиуактаку. Дилини чиок-чиок 
чакпахани. Эу калпиа, тао калпиа согдата­
ва ичэйчэми тэсини.



Туй тэсимиэ, хайва-ну бэгдидии чирэхэ- 
ни. Ичэи-уру. Чава сэкпэндэ, пэгиэчии нэхэ- 
ни. Уру пататари. Чава дигдачами тэгухэни.

Туй тэсини. Гой согдата нёамбани сиур 
хэенди. Мапа согдатава пайуадайни. Сэк­
пэндэ, хайс пэгиэчии нэрини. Нэрэ, тэгуй- 
ни. Вахамби согдатава нэридуэни, дюлэ 
дигдачахани согдата хэепсиндини. Мапа 
согдатаугои хэендивэни ичэрэ, морап- 
синдини. Согдатаугои хайми-да абанай- 
вани отолиасини. Няуга тэсирэ, дигдачаи 
согдатаугои биинум ярсими тэмирини. Гой 
согдата вапи, пэгиэчии нэридуэни, дюлэп- 
чи согдатаугони хэепсиндини. Чава нёани 
гэлэгуйни.

Тотапи-мат сагохани: согдатаугони эмун- 
дэ аба.

Е. Чарушин.

1. Хони мапа согдямасини?
2. Хайми согдатаугони хэм абанахани?
3. Тэй хони би мапа?



Дегдэвэ этумэчиусу!
Дёа пэку мауга дэгдэучиэни дегдэ дег- 

дэлуйни туми оси. Туй тами дегдэвэ мауга 
этумэчиуривэ гэлэйни.



Нучикэндюэнсэл вайла гойдами элбэ- 
сими гэкчипэри тавава иванда полчичи. 
Полоугопари гучи муэчи дэриугуйл. Сиксэ- 
гучиэни дёкчиари энуйдуэри тавава ивачи- 
хамбари гупугуэсичи, тава долбова холим 
дегдэй. Хэдун маугсайдоани тава тэпэгуй, 
гилэкпини горочи дэгдэми мутэй. Чала гой 
боаду дегдэ дегдэлуйни.

Нучи гурунсэл! Тавава ивачихамбари 
осини дёкчиари энуйдуэри хэм улэнди гу- 
пучигусу. Улэнди гупугупэри-мэт дёкчиари 
токосо. Уй-дэ тавади хупивэни ичэпэри-дэ 
эди хэмэ биэсу, алосиосу, гисурэндусу.

Хэмтудиэри гэсэ дегдэвэ этумэчиусу!

1. Нучикэндюэн, тавади эди хупиэсу!
2. Боуго дюэр предложениесэлбэ холаосу, 

туусэрэгусу.

Словарь: гилэкпин пламя, гилэкпинди-
ни вспыхнуть, воспламениться.

Намбокансал

1. Дюэр а-нэу балдичи, тул-тул диа-диа 
диари мэлдейчи.

(6...и)

2. Сэгден соли ерудиэдии гурпучи, тота 
ми хали-дэ ниэрэси.

(с...и)







Школачи.
Tax! Tax! Кай! Кай! 
Пукчулэмди каорилай. 
Хамиалани гоан чок. 
Лэкэлэури-мэт бай чоп.

Поктова бай бомбор, 
Пукчилэйчи лумбур — 
Нучикэндюэн школачи 
Дяримари энуйчи.

Чимай эрдэ дуэнтэду 
Бунду хатан May боду 
Дэрэлбэ-кэ ноуди одёйни. 
Чава буэ чукиси.

Tax! Tax! Кай! Кай!
Индасал дарин-дарин,
Дюлилэ миорамди 
Нучикэндюэн хэсэлэни 
Оргочими пукчини.

Школава ичэури,
Ко у го кто ва долдиори. 
Пукчумбэри каорилайчи, 
Хэмтудиэри пагдиалайчи.

Партадоари тэгухэчи,
Учительди бачигойчи.
«Хайди суэ дидюхэсу?» 
«Пукчундиэри токохапу».
Tax! Tax! Кай! Тро!

А. Пассар.

Ми тачиочиорива мурчии.
Эм модан сиксэ бунчи алосимди эктэ 

ихэни. Нёани нуктэни бойкони хаугисикан 
бичини, чагдян.

— Наондёкан гэрбуни уй? — нёани мэдэ- 
сихэни.

Ми эрдэугэсихэмби — лоча, ютами на- 
най хэсэдиэни хисаугой.

— Гэрис, — ама уукини.
— Сэни хадо?
— Нюугун сэ.



Ми чаду-мат сахамби нюугун сэи. Тэй-кэ 
оину, эгди-ну, чава ми сараси.

— Ои, гучи эмун айуанява дёгду тэсиде- 
рэ,— алосимди уукини.

Туй ми сахамби нюугун сэ оивани.
— Симбивэ школачи дяпасил, — ама 

уукини.
Чаду-матми сахамби нюугун сэ оивани — 

школачи дяпаси.
Арчокансал, наондёкансал баялагора, 

школачи энэйчи иниду, ама мимбивэ боа- 
чи эчиэ ниэвэндэни. Ми павала нёанчиачи 
алакисими ичэдехэмби.

Ми дэрэгдулэивэхай-нухул хэепсиукини. 
Ми тэде соугои?

Ама дёбондагочиани, ми боачи ниэхэм- 
би, тотара школа барони дуэрэхэмби.

— Наондёкан, синду школачи энэури эр 
эчиэ исира, — алосимди уукини.

— Ми хайва-да эчиэ ичэи. Хайс насалдо- 
лаива хул муэ хэепсиукини.



— Ми маугади тачиочиорива мурчии, — 
уукимби. — Ми таомборива отоличамби, 
ми буэ ихондопова хаду-да дё бивэни 
таоукичамби.

Г. Ходже р.

1. Хайми наондёкамба школачи дяпасичи?
2. Хайва тэу маугади наондёкан мурчини?

Диасил.
Туэ. Нэудимэ биа. Симата турини. Боала 

нучикэндюэн снеговикава аугойчи. Ваня- 
тани павала ичэдими илисини. Нёани-да 
боачи ниэичэйни, тотами ачаси: Ваня эну- 
лухэни.

Нёани мурчини, диасилни-тани сайна нё- 
амбани оубохачи. Школава дёугоми, Ваня 
дони оркила очини.

Бипиэ долдини, дёкчи най иривэни. Ваня 
диасилби ичэхэни. Агдахани.

Диасилни дургимэри ирэ, хайва-да хэм 
гисурэлухэчи. Бодомба бодорива алосиха- 
чи, тотара шахматыди хупи тахачи.

Эси Ваня сарини, нёани диасилку. Дюэл- 
тэ бипи нёани-да школачи тачиочиндагой- 
ни.

1. Хайми Ваня боачи ниэрэсини?
2. Уй нёанчиани дичини?
3. Хайва Ваня сарини?



Коля-фотограф.
Айуанива холими, Коля фотокружокачи 

пулсихэни. Школа тулиэдуэни мова тарио- 
ри эринду, нучикэндюэн Колява мэдэсихэ- 
чи:

— Коля, субботникаду бумбивэ татахари 
стенгазетаду нэгупуэ.

— Гэ, ая, — Коля уукини.
Субботникачи Коля фотоаппаратаку ди-

чини.
Нучикэндюэн мова таридоачи, фотограф 

ункини:
— Туй ачаси. Оркин осидяра... Си чэвэвэ 

няуга пэгилэ дяпачару, си-тэни мокамба 
уилэ дяпачару, суэ-тэни инемусими ичэде- 
усу.

Коля татаорива тачиочихани тэу ебэку 
очини. Нёани нучи гурумбэ мэнэ хэсэлэй 
илиоанди, инэмусиуэнди тахани. Най дё- 
бойвани няуга кочоалихани.

...Фотографиясал тэу улэн очичи. Тотам- 
да тэй снимкасалба стенгазетаду эчиэ дя- 
пачи. Ои мова, тэу дёан мова тарихачи. Тэй 
кайрани.

1. Хаоси Колява гэлэхэчи?
2. Хони Коля татахани?
3. Хайми фотографиясалба эчиэ гэлэчи?

Дуэнтэ этумдисэлни.
Нучикэндюэн саричи, дуэнтэду най орки- 

ачивани. Мосал, дуэнтэду балди дякасал — 
хэм синадичи. Нучикэндюэн мурчилухэчи, 
чава паполами ая. «Дуэнтэ этумдисэлни» — 
туй мэпи гэрбиэхэчи. Уй-дэ хайва-да таги- 
лайвани улэн пламба нёанчи мурчихэчи.

Каникулыду боа оркин бимиу, улэн би- 
миу ини таондоани нучикэндюэн дуэнтэду 
бичичи. Тугдэду сиричигоари хомарамба 
аугохачи. Гогда поло уелэни наблюдатель- 
най пунктава осиваукичи. Гэ, дуэнтэду сим 
очини. Ботамдисал-да вавори эринду со-



гдата вари, браконьерсал-да аба очини. 
Най ивачахачи тавава-да нучикэндюэн гу- 
пуй тахачи. Дёа топ холгохан нядяхава, сик- 
тэвэ, мо гарасалбани осичихачи.

Нучикэндюэн тэдючими дуэнтэвэ мауга 
улэсичи. Нёанчи туй мурчичи: гой айуаниду 
эгди нучикэндюэмбэ дуэнтэвэ этугуэчи гэ- 
лэури.

И. Данилин.

1. Гусэрэгусу, нучикэндюэн каникудыду хайва 
тахачи?

Буэ странадопова профессия таони тэде- 
ку, гэлэури.

Ми амимби буэ совхозапу шоферни. 
Иниэ топ ама дёбойни: молокова масло­
заводами ирай, удиури ихансал, олгиансал 
сиагоачи ирасой, совхоз моугоани яукой 
тайни. Тариохамба осигори эринду-тэни 
чадой эгди, мауга дёбон осини. Дёкчии 
няуга тэиндэгуми дидюйни.

Чимай эрдэ энупи, пакчираугочиани-мат 
дёбоми ходини. Хоня ядахан-да нёани аг- 
данасини: «Туэ тэиугури! Хлеб улэн балди- 
хани агданапси!»

Шофёр профессиявани улэн сагой, ама 
шофёрскай курсыду тачиочихани. Тотапи 
первай класс шоферни очини.

Ми мурчии, ама профессияни эрдэугэ, 
маугамда гэлэури профессия.

Ми ама-мат шофёр опорива мурчии.

Уй-дэ уалани эмуту —
Тойугади уала чумчуэуку.
Туй-тами уаласал пади би —
Моцоко, поани паксику.
Пакси. Цаладуби-ну?
Моцо. Цаладу би-ну?
Дили дёбойни кусуни 
Уала ояни одайни.

К. Бельды.

1. Выразительнай холаосу.

Дом культурыду выставка очини. Чаду 
ученикэсэл мэнэ аугохамбари дякасалба 
ичэвэукичи.

Дэрэ оялани, стендасалду мэнэ уаладии 
ауговохан дякасалба нэухэн.

Чаду увуй классаду тачиочи экэкэндюэн

мапава вахамби-мат, мурчихэ- 
ни.

Гормахомба дёкчии Коля га- 
дёчиани, нёани дамини Кам- 
бока мапа агданасими туй 
уукини:

— Коля, си чу мэргэн вай- 
чамди. Тотами, хайва-да чу 
боугоду вари осини, нёани 
уликсэвэни пуюрэ, тэу сагди 
найва сиавамбори. Туй тай 
осини, си вайлин вайчамди 
одячи.

Диа чими Коля школачи чу боуго дидюхэ- 
ни. Тотара учитель дэрэчиэни тэрэ, диасил- 
чии мактами дэрухэни. Хони-да «чагдян» 
мапава вахамби, тотара нёани диливани 
пуюрэ, дамимби сиаваукимби. Коля, гису- 
рэми, хэсэ таондаони «тэде ундэмби!» хэ- 
сэди ходи бичини.

— Дай урэпи, тэде ундэмби! Дама



Камбука-мат, чу вайлин вайчамди осидям- 
би. Тэде ундэмби! Мапасалба, нэктэсэлбэ, 
чихалай осини, амбамба-да уюнди дяпа- 
дямби! Тэде ундэмби!..

А. Пассар.

1. Хайди Коля гормахокамба вахани?
2. Уй агданасихани Коля вахамбани?
3. Коля хайва диасилчии мактачими гисурэхэни?
4. Коля хайва тайни мауга оркин бичини?

Нучикэндюэн ундичи.
Школаду алосимди нучи наондёканчи 

мэдэсини:
— Хайми си орондоласи амиси илгалахани?
— Эниэ тэй эркиду аохани, туй тами ама 

илгалахани.
* * *

Нучи классадо тачиочи наондёкан дай 
акчии ундини:

— Ага, дяя классаду мимбивэ халачиха- 
ри, школава минди гэсэ ходичигоари.

Илан сэдуэ би арчокан данинчии мэдэсини:
— Даня, си нуктэси хайми туй чагдяни?
Даня инэктэми уукини:
— Си дилии силкорива уэлэчиэсиси-кэ. 

Ми тул-тул улэнди силкочиива бими туй 
чагдяна-хани.

— Эвэукиди ми-дэ туй чаукай улэнди ди­
лии силкодямби нуктэи чагдянагоани.

* * *

Илан сэдуэ би арчокан, данимби 
сиуэктэвэ дутуйвэни ичэрэ, ундини:

— Даня, хайгои амтакава дуктэйси? Хо- 
ниа маугади энусиэ-тэни!

* * *

Дуин сэдуэ би арчокан дудуэсэ суксэвэни 
ичэ-рэ энинчии ундини:

— Эниэ, ичэру, дудуэсэду макарон бал- 
дихани!

1. Туусэрэгусу, эдеусу.







Туэ.

Симата хурэн-мэт хоугогохан. 
Ноуди нэлучи-мэт масилохан. 
Ини, долбо дюкэ диройни, 
Агдирай-мат иугурини.
Чихалай оси ни, соктади тутуру, 
Чихалай осини, конькиди хупиру. 
Параканди-да ая сусуэндусу, 
Токиди-да ая пукчуэлусу.
Туэ ноудини мауга-да,
Буэ нёамбани улэсиэпу.
Дэрэлбэ няуга хари-да,
Улэн, маси осидяпу!

А. Пассар.

1. Гусэрэусу, туэ хони суэ енуэлэйсу.

Туэ эринду.

Туэгухэни. Тулиэду симата хоугонахани. 
Очидиа хэдун элкэ хэдундини. Боа гарбиди 
пудэндини.

Туэри дуэнтэ улэн. Чагдян симата оялани 
хачин бэюн поктовани ичэури. Гогда мосал 
симата ана. Нэктэ мокансал-тани симатади 
хэм хумиэкпигуйчи. Ноуди иниду уоними 
мосал, нэмдэ мосал калтанасичи. Сиууку, 
тотами-да ноудиси.

Хэмбэрун соксилтади пулсими улэн. Туэ 
эрисиури-дэ улэн, хэмбэрун.

Хоня мауга ноуди оди-да туэвэ буэ улэ- 
сиэпу.

Г. Оненко.

1. Туэ хай нава дасини?
2. Туэ хай симата оялани?
3. Хони би туэ боала?
4. Хай ми туэ мосал калтанасичи?
5. Уй туэвэ улэсини?



Маубо сологохани.

Ноябрь биалани Маубо сологохани. Они- 
сал, хэвэнсэл, амоансал, сэнсэл гэкчихэчи.

Ониду, Маубоду, хэвэнду боталойчи. Гу- 
чэмбэ, хаугова, лахава, миногава валоха- 
чи.

Буэ-дэ тэинду Маубоду умусипу. Сао, гу- 
чэн, дели сэкпэнди. Туэ умусиури тэу сэб- 
дени.

Они, амоан, сэн дюкэни-тэни било-било 
гэкчихэни. Чаду буэ конькилайпу, пакачи- 
пу.

Дуэнтэ нэруугухэни.
Симата симанахани. Хамача-да хэм усэл- 

тэ поктовани ичэури очини.
Соксилтавари, паракамбари нучикэндю- 

эн баргигойчи.
Н. Киле.

1. Туэ хай согдатавани варису?

Туэгуйни.

Симата элкэ турини,
Симата элкэ дасини.
Сахарин наугопу игуйни.
Чагдян наугопу агбиугойни.



Хэдун, эди хэдуцгурэ,
На улэн полталогини.
Симата эди пуугэрэ,
На улэнди акпаугогини. 
Аодансалба яогими,
Хэвэнсэлбэ хэриэугуми, 
Хурэнсэлбэ хуэлиэчими, 
Халинсалба хамариами, 
Пуксиугуди пуугэгуми, 
Боркалиди бороаугоми, 
Туэриугупу туэгулуйни.

А. Ходжер.

Хони Яша диаи хорихани.

Тэни туэгуйни. Дюкэ масиди эчиэ гэкчи- 
гуэни.

Нучикэндюэн кирава эксэчимэри сусуэ- 
кэчихэчи. Коля-рагда оникан токончиани 
энэхэни. Оникан токондоани дюкэ бояха- 
ни. Коля-тани муэчи тухэни. Нёани дюкэ 
дериндуэни дяпакачилохани. Экэчин дюкэ

Коля уаладоани боктанасихани. Чакпахан 
тэтуэни нёамбани пэйси татахани. Яша Ко­
лями лау муйкухэни. Тотара омолби эмдиэ 
дуэвэни Колями наугалахани. Туй Яша Ко­
ля ва муэдиэди татагохани.

1. Хайду нучикэндюэн сусуэкэчихэчи?
2. Хайми Коля муэчи тухэни?
3. Уй Колява хорихани?

Вайчамди.

Сим би. Дюкэн хэдундини.
Поло мо гаравани туйукулбини.
Соктади долдивасиди соксинасини
Вайчамди дуэнтэчи токоми,



Нёани даусава-мат дуэнтэвэ холайни. 
Горо поктова пулсими,
Хай-да хэм эрдэугэвэ ичэйни,
Си чава мурчими-дэ мурчиэсиси. 
Ниуманду паугачи най биэси.
Тэй бай би най.
Си нёамбани сарачи. Ичэу!
Газетаду нёани дуруни.

Т. Бельды.

Мамачакан-туэ эрдэни.

Аякталахани мамачакан-туэ: най- 
ва, гучи хайва-да хэм гэкчивэмбуривэ 
мурупсиукини. Чу дюлилэ ниэчэнсэлбэ — 
нёанчи морайдячи алисаори. Ноудива пу- 
хэни, мо хабдатасалбани лопточихани, 
начи ахирихани. Ниэчэнсэл-тэни мандоди- 
ари морамари няма боачи дэгдэгухэчи.

Мамачакан-туэ эси-тэни усэлтэсэлбэ 
нэлучилухэни. Эгди симатава тугбухэни.

Ноуди хамиалани чадой мауга ноудива 
осивандини. Усэлтэсэл эчиэ-дэ уэлэчи. 
Хулукэн омодои боктова сэкпэчини, гор- 
махокан пуйкунэсини, ютами нёандоани 
полоуко. Моринсал, ихансал-тани няма 
омодоари нядяхава нянёйчи, хулдюн муэ- 
вэ омичи.

Мауга аяктачини мамачакан-туэ. Согда- 
тасалба гэкчивэмбуривэ мурчини.

Нучи, дай маубокансал хэм гэкчигухэчи, 
тотами-да бай ойпа-да. Согдатасал-тани 
дочи игухэчи, нёандоачи бади няма.

«Гэ, эдиэнэ, — туэ мурчини, — найва-ка 
гэкчивэмбури».

Чадой мауга ноудива осивандини. Най- 
салтани тавава ивачимари, туэди инему- 
симэри балдичи. Дуйси мова молойдоари, 
тулупэлэгуй, оталагой, качамалагой тара, 
энэйчи. Хай-да ноуди-да ана.

Туэ оркисини, нучикэндюэн-дэ нёандиани 
уэлэсичи. Параканди сусуэкэчи, симатади

наугакачи, симатади найва, хурэмбэ аугой, 
тотара муэди хулгуй тайчи. Гучи туэвэ одоли- 
качимари морайчи: «Бумбивэ бэлэчиндэгу!»

Туэ аякталара, нучикэндюэн сиамбачи, 
опоровачи чапакачини, наондёкансал-тани, 
симатава хоролара, сиамбари, опоровари, 
дэрэлбэри нидирайчи, сэрбэр осидиани.

Мамачакан-туэди уй-дэ уэлэси!
К. Ушинский.

1. Уй мамачакан-туэди цэлэсини?

Айцани эдени.
(Ниу макан — намбокан.)

chiojutt. iw utU  ad  
Айуани эдени мапачан боачи

Ниэрэ, хуэксэдии хархилохани. Хархидоа-
imzuum 1Л1,ь„ (жБом сш tyw uM I

ни, ниэЧэнСэл хуэксэлэни дэгдэичи. Ниэчэн
'М [ М . UsMdHfHтаони мэн-мэн гэрбуку.

Чу дюлэ хархиполаини — илан ниэчэн 
дэгдэичи. Хатан ноуди очини.

ы



оьяы M toeM fti, 3 ЫНЩь{
Гучи хархиполаини — хайс илан ниэчэн
Т  'и  ̂ kj т ш рт  т М /АЛЩдэгдэичи. Симата уугуини. Аоданду кэку- 

сэл агбиугойчи.
Мапачан гучи хархиполайни — хайс илан 

ниэчэн дэгдэичи. Пэкулугуини.
Мапачан хайс хархиполайни — хайс илан

fu>jc<SM>QщХд К Ас ^К>Кшс
ниэчэн дэгдэичи. Ноудилогохани, тугдэ туг-
ДЭЧИЛуХЭНИ. I

Тэй ниэчэнсэл бай би ниэчэнсэл биэси-
Й Щ ЛьЬрМ  /Ч«ищи <Д№лгх№ючи. Ниэчэн таони дуинди хасарку. Хасйрни

)тю ч Ж Учл&ъо^йтцштаондоани — надан дэгдэчэ. ДэгдЭчэ тао­
ни мэн-мэн гэрбуку. Дэгдэчэ эмдиэ калта-

\А
ни-чагдян, гоидима калтани-сахарин. . . . .

РпШ >̂ ^модан хэпэр таини — нэм энэи, диая хэпэр
таини-пакчим энэи.

В. Даль.

1. Хаду модан мапачан хуэксэдии хархипола- 
хани?

2. Хаду нэйчэнсэл хархиполайдоани ниэричи? 
Тэй хай?

3. Ниэчэн таондоани хайми дуин хасар? Тэй 
хай?



Элэ Сикун айцани оси.

Боала ноуди. Сикун айуани элэ исигой. 
Школьнай зал токондоани тэу дай гучку- 
ли, лэксэ-лэксэ би, сэпэри хурмэку ёлка 
илисини. Эй айуанива дюэе класс ёлкава 
сэукэйнй. Уня, Манита, Света сэл-нёл бой- 
коку туукэнсэлбэ аугосичи^ Наю хаосакан-

ди сугдюн морикаллба хадялахани: Ака Ба- 
юду уйлэ би суктусэлду логоани гой-гой 
хупикэмбэ алоктайни; Ёлкаду чиокансал- 
ба, шарикасалба, согдатакансалба, гучи 
хачин гой-гой хупикэмбэ локтахачй Эси 
ёлка хачин бойкоди килтолиандинй Ичэ- 
дими гучкулШ Буэ гойдамари ёлкаугоари 
сэукэхэпуУЗвёздочка командирни Володя 
Бельды уукини: «Элэ, сиксэгухэьН Дёкчии 
энуми ая!»

Г. Оненко.

1. Хайва школаду нучикэндюэн тахачи?
2. Арчокансал хайва аугосичи?
3. Ака, Баю хайва тайчи?
4. Хони би ёлка очини?
5. Ундусу: арчокансал гэрбувэчи, наондёкан- 

сал гэрбувэчи.





Ж Ж Ж Ж  Ж Ж Ж Ж

Пурэн аллбани пиктэни.

Ама боатоачихандии пурэндиэди эм нучи 
пурэн амбани пиктэвэни гадёхани. Нёани 
бэени дайлани эмуту калта айуанидоа би 
кэйчэкэн-мэт бичини. Дилини дай, насал- 
ни нёугиала, муру-муру би, пэени дарами, 
сиани хурми бичини. Дюлуй бэгдини мауга 
хуйгэ, кусуни-дэ маси; хаморой бэгдини 
дюлуйдуи нэмдэ.

Тэй пурэн амбакамба Васькади гэрбиэ- 
хэчи.

В. Чаплина.

, Гиу.
/

Гиу — хайди-да хэм уэлэчису усэлтэ. Нё- 
амбани хали-да хэм бэюнсэл, найсал этури- 
чи, вайчайчи. Дуэнтэду балдими гиу тул-тул

C fttif h  •' r' ;этумэчини, ил и pa досодяй тайни. Сиси бал-
■ л и- .. ш т  л , _ 

дини, няроуку боа-неани тэу улэсини бэун.
Сиксэгучиэни-мэт гиу гиудэн би боачи

ниэрини. Эйду-дэ, хоня !им би-дэ, нёани
мауга этумэчини, пуугичи, досодяй таини.

Нэлэрэ чочагойдои, гиу- соута чоудо- 
салба, поугосалба хуэл масиди, горочи 
пуйкуми тутуйни.

Г. Оненко.

1. Хони бэюн-гиу дуэнтэду балдини?
2. Хайди уэлэчини, чочачини?

1идиа калтаду туэ ноудИАи мауга, юта­
ми чаду-да %Ш$\ дяка баЛдими мутэй.

г- f ; • . л \ Q /■: . /7 .л/
Полярнай оксаран чаду дэгдэчини. Нёа­

ни няма чагдян упултэмэ тэтуэку. Маси ми- 
авани туэк-туэк туйукуйни.

Гада-гада би маси чавактадии вахамби 
дякава дигдачини.



Чагдян куропаткёсал, соута хоугосалба 
хулэмэри байгоансалдии сирикачичи. Туй 
хулэйдуэри нямолтава, ягельба, гэкчихэн 
гактава, морошкава баричи.

Кота песецасал — чагдян солисал тун- 
драва сиагои пуугичими гэлэмэчими туту- 
эчичи. Нёандоачи уюн дяка-да ая, буйкин 
дяка-да ая.

Мо гаравани чагдян чолчойсал, 
чароугохан горностайсал пукчичи. Нёанчи 
хулукэнсэлбэ этуричи, вайчайчи.

1. Северду хони би ниэчэнсэл туэсуми мутэй- 
чи?

2. Хай бэюкэнсэлни ноуди боаду балдичи?

Боатоачиохан мэдэ.

Айуани таондоани туэ Чомбока амини 
боатоачими пулсини. Тэиндии эринду диа- 
силдии гэсэ эм биадоа дуэнтэчи торини. 
Хони Дальний Востокаду эм боатоачими

биури. Балана нани согдатава, бэюмбэ ва- 
орива улэн отоли бичичи.

Николай Альчевич муйрэ биа маняридо- 
ани сэпэвэ, солива, бочамба вайчандами 
энэхэни. Сикун айуани исидоани-мат эугу- 
хэни. Улэн пулсихэни, э̂ ци эрдэугэ мэдэвэ 
гадёхани.

Чомбока, Настя досодяорива улэсичи. 
«Буэ аоугари исира, диая чиманиа эрдэ ду- 
энтэчитохапу,боаваулэн ичэгуэри.Элкээнэ- 
миэ, боава кэндэли ярсими, энэй поктогои 
ичэдии. Олокиана ми додоива очини: уй-ну 
минчи ичэдейни. Илира, элкэ хамаси кэчэ- 
рихэмби. Бэюмбэ ичэпи, элкэ туйукуривэ 
гэлэй, бэюн найчи хукчуй. Кэчэрипи ичэи — 
миндиэ хорин гирандо би: дай мапа минчи 
ичэдими, илисини. Туйукуэдэсиэ. Мапасал 
гуси биадо хагдонду аорил. Туэ аораси мапа 
уэлэпси, найва вами мутэй.

Нёанчиани ичэдими, элкэ миочамби 
муйрэлэи ачои. Мэнэ-тэни нёандиани элкэ

хисаугои: «Гэ, мапа, мэнэ голаи энэу, ми- 
дэ мэнэ поктолаи энэдемби. Пурилчии эну, 
ми-дэ дёкчии энудемби».

Мапа-тани минчи ичэдини, насалби-да 
лупсиндэси. Цэлэпсиули.

Мапа насални алдандолани миочала- 
хамби. Илиси, туйукуэси. Дюэе модан 
миочалахан-да — хайс туйукуэси. Мио- 
чамби чэк-чэк дяпачами, дякпачиани элкэ 
энэхэмби. Илисини, туйукуэдэмиэ. Лау 
осипи-мат отолихамби. Мапа балана буй- 
кини. Пурэн амбандиани-ну, гой мапади- 
ну ачалиаукини. Мауга сорин бичини. Гэ, 
туй гараду дюпук илисини-мат очини.

Эчиэ уэлэ осини, ми ичэмчэи буйкин ма- 
пава.

А. Завалишин.

1. Николай Альчевич хаоси пулсиуривэ улэси- 
хэни?

2. Хай мэдэвэни нёани гадёхани?
3. Гисурэхэни мэдэ эрдэугэ?

Нучикэндюэнди, хулуди.

L
Оуголо уелэни, мо гарадоани хулу тэси- 

ни. Нёани, пэгилэ би сиавори барони ичэ- 
дими, пуйкуривэ уэлэчини.

Усэлтэкэн, сайна, демусини. Нёани, мо 
гаракандолани эуси-таоси тутуэчирэ, бэ- 
унчии дидюхэни. Кэндэли ичэдирэ, сиаво­
ри дэрэкэнчи пуйкухэни. Хулу хамиа бэг- 
дидуи тэхэни. Дюлиэ бэгдидии ниэсултэвэ 
дяпара амтакавани сиалохани. Чава сиа- 
ра, гучи гой хохова хуктэдии дяпахани. Мо 
гарачиани пуйкугурэ, хасикта сиктэдуэни 
сирихани.

Таваукидиа хулукэн ини таондоани тэй 
сиавори дэрэкэнчи пулсилухэни.

2

Нучикэндюэн хулукэнду пади сиавори 
дэрэкэмбэ аугохачи. Таоси амтакава, эпэн





пасивани, холгохан могова нэричи. Усэл- 
тэкэн тургэн нучикэндюэнчи тачихани, 
уэлэси очини.

Нучикэндюэн сиаорива нэмэри корпиа- 
сидиачи, мола пуйкунэси, нучи гурумбэ ко- 
чали тайни. Сиагои будурими гэлэйни.

Нучикэндюэн мауга агданасичи, димауго 
хулукэн сиандасойвани.

Г. Скребицкий.

1. Хайва хулукэн ичэхэни?
2. Хайми хулукэн пулсини дэрэкэнчи?
3. Нучикэндюэн хайва дэрэкэнду нэричи?
4. Хайми хулукэн найди нэлэси очини?
5. Уй хулукэмбэ ичэхэн? Суэ хайва-да сиаван- 

дасу?

Согдата.

Чиан чимила чиалору!
Согдатасал сомосо!
Очоакан-да огдачи
Корболиди котолио!



Хэвэнчи-лэ хэдюсу!
Оничи онёандосу!
Амоанчи-ла адосо 

Сэтэлиду сэбдени.
Умэкэнчи умусу!
Пэнтэкэмбэ пэргусу!
Хаугосал-да ха росу!

Лахасал-да лагдиосу!
Адоличи адосо!
Дядихин дялахии 
Дава дадаи даоро!
Кэчи кэли кэчэриу!
Гучэн гугу гурпунду!
Аодян аоси агбиндо!

Ася Ходжер.

1. Хупиусу.

Инда-най диани.
W tfQ  ZtW тО№г~ ь щ ф  ьм 

Индасал тул-тул най хэрэлидиэни гэсэ
пулей бичин. Дюк  ̂оявани токисалба ири-



чимари Севернай полюсачи пукчулэмэри
-  L j "  аэнэи. Неанчи геологасалди гэсэ горо боава

ьр IjAsTb чГ'Г':д(7
х э ж  ш т &

Индасал тэу гороа уиси дэгдэчи рекорд-
- Х / о Г Г Г С  ы V A .V - b w /S It )сменсал очичи. Уи-дэ туи городи уиси эчиэ 

дэгдэчирэ. Тэй индасал гэрбувэчи най хэм 
сари: Козявка. Белянка, Пёстрая. Нёанчи

\1М еМ ъ  " Qна уечиэни тауго, дюэр тауго,тоси киломе-
традоа тохачи. Лайка-тани спутник кабина-

с R&kb Ийки К (Af ШкО*  доани эм хадолта инивэ боа яловани хэк-fc-т О К'
пэ кэндэлихэни 1 700 километрадоа уйси 
томи.

Индасал Белка, Стрелка космическай ко-
рабльди дёан дякпун модан боа ялова 
хэкпэ кэндэлихэчи, аядй начиллочогохачи.

Неанчи хамиалачи дай космическаи ко- 
рабльди Чернушка нава кэндэли дэгдэчихэ- 
ни.

Туй индасал найва бэлэчихэчи, поктова 
Вселеннайчи аугойдоачи.

1. Хони индасал найва бэлэчичи?

Хасикта хорихани.

Сарамби: эгди най сикун айуанива ачан- 
дидои дёгдо ваута сэукэй. Нёани лугди, 
сиктэнидэ гойдами турэси.

Ми-кэ хали-да хасиктава гой моди дю- 
эчиэсимби. Нёамбани ичэми дёугоамби: 
хони-да мэпи хорихамбани.

Сикун айуани элэ исидоани буэ диа- 
молиа дуэнтэчи гормахомба вандами 
тохапу. Олокиана дай гояко нэктэвэ ача- 
лихапо.

Элкэ нёамбани холими энэухэн осини ая 
бичин. Мэнэ боктова хулэгуэни.

Диаи, уэлэми дабами, миочалахани. 
Саса нучи бичини, тотами-да нэктэ эчиэ 
турэни. Аякталахан нэктэ минчи тутулу- 
хэни. Гэ, валяха, мурчии, бурбури. Мио- 
чамби наугалара, пагдиалахамби. Маси- 
лами тутухэмби-улэн: симата ои бичини. 
Элэ хаупанди, элэ мимбивэ анай! Улэн,





хасиктава ичэхэмби. Хони-да мочи охам- 
би эчиэдэ отолиаи, монё-мат мо порон- 
доани очимби. Нэктэ, хасикта пэгиэвэни 
кэндэли пуугичирэ, элкэ дуэнтэугучии 
энухэни.

Таваукидиа сикун айнани таондоани ми 
дёгду хасиктава сэукэи.

«Анюйские перекаты» газетаду 
нирувухэн статья.

1. Хандами дуэнтэчи нёанчи тохачи?
2. Хай дёчоавани нёанчи бахачи?
3. Хони нёани хорахани?

Тэмэн.

Тэмэн-тэн улэн, маси, алисо бэюн. Улэн, 
элэдэлэ сиавочиани, тэмэн букундуэни 
эгди симуксэ оморини. Тотара нёани гой- 
дами дёан иниэ пулэмиэ, пустынява энэй- 
ни эм омиами, сиарами.



Букуни-тэни ини таондоани нучи, нучи 
осини.

Най гойдами отолиачини, хайми тэмэн 
туй масини, аличасони. Най туй мурчихэ- 
ни: сайна, горо поктова энэгуи, тэмэн эгди 
муэвэ омини. Аба, туй биэси. Букунду би 
симуксэ маняридоани, чала муэвэ тэмэн 
барини. Тэй кусундии тэмэн пэку пустыня- 
ва караванди хэкпэ пулсини.

П. Мантейфель.

1. Тэмэн хони би бэюн?
2. Тэмэн букундуэни хай оморини?
3. Гойдами тэмэн эм сиарами пустынява пул­

сини?



Най-ка най, дуинди бэгдику, 
муэ довани пурикэчи, 
на оявани пулей.
Мола — мочауга, нала — намчиауга, 
л л э н э  — тэни ото нучи.
Боло акпаугой, неуне тэгуй. 
Илигопи нэктэ, тэгупи гогда.





Элл кинчиди, эм энчуди баядихачи.
(Нанай ниумани.)

'/у ' : '•
Эм, кинчиди, энчуди балдихачи. Кинчи 

тул-тул вайчами пулсини, энчу-тани хаоси- 
да энэси.

Эм модан кинчи вайчандагоми энэхэни. 
Хайда аба бичини. Туй-тара кинчи дёкчии 
дидюхэни. Энчу тоидуи эм кэчи киатавани 
бахани. Кинчи ундини: «Э, энчу, хайду ба- 
хаси? Ми эйниэ пулсими хайва-да эчиэ ба- 
раи. Энчу, миндудэ бориру».

Энчу энэми кинчива чокичими дэрухэни. 
Кинчи аксара энэпсиукини. Энэмиэ, энэ- 
миэ... эм дела исихани. Уйкэни боакиала- 
ни дохани. Эм мамачака тунепууку тух-тух 
ниэхэни. Игуйдуи, кинчичи кочапсими ту- 
хэни. «Эйдэлэ! Хайва нэхэчи!» Туй тара тэ-



мэрихэни. Кинчива лап дяпахани, дёкчии 
ивухэни. (

Тэй мама пиктэни дюэр эктэ. Кинчива 
дяпагора игуйдуэни нэудимэ мэдэсини: 
«Эниэ, ми ороугоива буру! Хайду бахасиа?»

— Уйкэ боакиалани кочапсими турэ, тэ- 
мэрими лап дяпахамби.

Тэй кинчиди нэудимэ пиктэни оролахани.
Туй тапе сиксэ мамача ниэхэни. Энчу 

уйкэ боакиалани дохани. Энчучи кочапси­
ми тухэни. Тэмирими лап дяпахани. Иву­
хэни. Даидима пиктэни ундини: «Эниэ, 
ми ороугоива буру!» Даидима пиктэни 
ороугои дяпахани. Туй тара, Кинчиди, 
энчуди боатомари дэрухэчи. Туй тапиа 
дидюхэчи — кинчи-да хусэ най очохани, 
энчу-дэ хусэ най очогохани. Эси кинчиди 
нучидимэ пиктэни эдилэхэни, энчуди даи­
дима пиктэни эдилэхэни.

Энчу — серая чайка.

1. Эдехэмбэри туусэрэгусу.



Сицгэрэкэн.
(Эскимосскай ниуман.)

Эм мэдан сиугэрэкэн ичэйни: нёамбани 
соликан хасаси. Гэ, эси-тэни сиугэрэкэн- 
тэни тутумиэ — тутумиэ хамаси ичэгухэн- 
дуи ичэйни: солика элэ-элэ хаупандини. 
Сиугэрэкэн уэлэми дабами сиргулухэни, 
элэкэугудиэни пагдиалара гогда дело оячи- 
ани охани. Тэй дёло оялани тэсими сиргун- 
дини. Соликан-тани тэй дёло дякпадоани 
акпанда мурчини: сиугэрэкэн дёло оялани 
тэсими пайхалора хулуугудерэ.

«Ми солика аумачиани энэй аугалани 
демуди лаломи буди-дэ аясиамби», — 
сиугэрэкэн мурчини. «Хони мэпи хорио- 
ри?» — гасами мурчини.

Гэ, сиугэрэкэн мурчимиэ-мурчимиэ дём- 
бохани. Дёло оявани пуйкунэсими дярило- 
хани:

— Пи-пи-пи! Пи-пи-пи!



— Си хайми туй агданасиси? — солика 
мэдэсини.

— Боатоугосал гидако эуси дидивэчи 
ичэхэмби, элэ исой!

— Боатоугосал эуси дидичи синду хай 
далдику? — солика мэдэсини.

— Хони далдику ана оси? Нёанчи эй дё- 
лова исойдяри гэсэ тавава иванда сиамари



тэпчиурил. Минду-дэ эмбэ хайва-да бурил- 
дэ саваси, туй тапи ми демуди лалоасимби.

— Боатонгосал тул-тул эй дело дякпадоа- 
ни каодярайчи? — солика гасалохани.

— Тэде, эйду каодярайчи, тэрэк си эси тэ- 
сиси боаду, — сиугэрэкэн уугуйни.

— Туй тай осини ми-дэ сиандагориа. 
Маубоканчи согдатакамба вайчандориа, — 
солика уугухэни.

Туй ундэ солика тургэнди дуэнтэчи пагди- 
алагохани. Сингэрэкэн-тэни солика энухэни 
хамиалани дёлодиади хулуугурэ дярило- 
хани: «Пи-пи-пи! Пи-пи-пи! Боатоугосалба 
ми мэнэ мурундии дёмбохамби! Солика- 
дой арган ана аба ундэсил-кэ! Тэй бай де- 
лэн!»

Гэ, сиугэрэкэн, туй соликамба аргалами, 
мэнэ эргэмби хорихани.

1. Хайми сиугэрэкэн дёлочи охани?
2. Хони сиугэрэкэн соликава аргалахани?



Пурэн амбани

(Тэлуцгу.)

Эм най эмучэн боатохани. Инин таондоа- 
ни илиачи, тотам-да хайва-да вараси.

Эмдэ сиксэугиэлэ аоугачии эугухэни. Элэ 
аоугаи исигойдои, ичэйни: покточиани пу­
рэн амбани поктони охани. Чава ичэми, 
патар-р сиргулухэни. «Хонь таори? Буди- 
дэ, аоугачии энури», — мурчини. Няуга 
энэми, ичэйни — пурэн амбани поктовани 
чул топсинчай. Кирим илихани.

Пурэн амбани-тани топсинчами, эмуту 
гудиэмбэ гэлэй-мэт найчи ичэдейни. Туй 
ичэдемиэ, дюлуй бэгдии эурихэни. Чаду 
най ичэйни — бэгдидуэни тиап ихэн силтэ. 
Най чава ичэпи, хайми-да пурэн амбани 
топсинчайвани отолихани. уэлэчи-дэ, сил- 
тэхэни мова тоаугохани. Тоаугойни гэсэ, 
пурэн амбани хэук эрипсиукини. Пуеи илэ- 
чими банилай-мат найчи ичэдейни.



Най-тани эбэ-саба аоугачии дидюхэни. 
Хадолта хаоси-да эчиэ илиани.

Эмдэ илиагохани. Поктодои вавохан нэк- 
тэвэ бахани. Чава пурэн амбани ирачаха- 
ни. Таваукидиа тэй най поктодои уликсэвэ 
бари бичини.

1. Хайми пурэн амбани най покточиани оха- 
ни?

2. Хони пурэн амбани найва баниалахани?
3. Буэ боадопова пурэн амбани би?
4. Хайми пурэн амбамбани вавори папон?

Элл модан няма, торон иниду мэргэн со- 
гдямасихани. Энэмиэ эм тоива исихани. 
Ичэйни — дюэр пурил диа диавари хаса- 
симари тутуйчи, хупичи. Лау дидэ, мэргэн 
мэдэсини: «Суэ эйду хайва тайсу? Хай боа- 
ду балдису? Эниукусу, Амиукосо?» Наон- 
дёкан уугуйни:

— Буэ эй ихоканду балдихапу. Найсал, 
ама, эниэ хэм буйкичи. Эси буэ дюэручэкэн 
осигохапу.

Мэргэн хэмэ досидяра мэнэ дёкчии дю- 
этуэчи гадёхани. Гэ, гэсэ балдилохачи. 
Наондёкан-да мэргэн очин, арчокан-да пу- 
дин очин. Мэргэн пудинди мамалахани. 
Дюэтудиэри согдатава бо-тамари дёкчи 
вахамбари яукойчи. Пудин чава дэусигуй. 
Таксайдой таксай, тэлидуй тэли, согбо- 
ва согбомаси, холгичи, чава вэксундэгурэ 
долбо хачин хадёнсалба аугоми тэсигуй.

Хали аорини-ну, уй-дэ сараси. Усэлтэвэ 
гадёчиачи пуючими холгичи, нантадиани 
хачин апонсалба, отасалба аугоктай.

Гэ, эм иниэ хотончи хода энэйчи. Дюэр 
мэргэн хоандакоди пинасимари огдачи эу- 
хэчи, огдава дялопохачи. Никан хотончиа- 
ни ходасиндахачи.

Хотондиади хачин сиаптаугива, бососал- 
ба, балдансалба, сидэрисэлбэ, хойпонсал- 
ба, энюэсэлбэ, му-элусэлбэ гадёхачи. Гучи 
гадёхачи симуксэвэ, аракива-да. Туй дёбо- 
мари уйси урэхэчи. Нанай найни эгди-эгди 
осигомари, муэлэ, дуэнтэлэ баяугомари 
балдилохачи. Буэ найпу дёбосу, хавауга 
най бичил.

1. Эй ниумамба дюлдекэлэмэри холаосу.

Намбокансал.

Эмун хэрэ хурэмбэ томи лапатак лактохани.
Тойуга най эм гоавонди гоахачи.
Пэрэл ана пэусэ.



Ага, халачио. Нэку, халачио
Дёа утуугиди пулей, туэ соктади пулей.

Эм дёгду эм мама балдихани. Эм модан 
нёани холгоктава уаними энэхэни. Гэ, хол- 
гоктава гэрбэми уалай хагахани. Мамачан 
ундини:

— Холгокта, ми тавава уаничара симбивэ 
ивандямби.

Тотара дёкчи эугурэ тавачи ундини:
— Тава, ми симбивэ уанихамби холгокта­

ва тавогои.
Тава-тани ундини:
— Ми посиамби эуси-таоси посиасими-да 

корпиасимби.
— Си мимбивэ бэлэчиуривэ чихаласи оси- 

ни, ми муэвэ уанидямби симбивэ гупугуи.



Муэ ундини:
— Ми эуси — таоси хэечими-дэ корпиа- 

симби.
Мамачан ундини:
— Си мимбивэ бэлэчиуривэ галойси оси- 

ни, ми олгиамба уанидямби, симбивэ хэм 
омигоани.

Мамачан дуйси токохани олгиамба 
уанигоми.

— Олгиан, ми симбивэ уанихамби муэвэ 
хэм омигоаси.

— Си муэугуэси омигои, ми морами-да 
корпиасимби.

— Си-дэ мимбивэ бэлэчиуривэ галойси. 
Туй тай осини ми боатоугова гэлэндэдем- 
би симбивэ вагоани.

Мамачан энэмиэ-энэмиэ эм дёкчи исо- 
хани. Боатоуго топтова хочими тэсихэни.

— Ми симбивэ гэлэндэхэмби, олгиамба 
вагоаси.

— Ми хочими-да корпиасимби.



— Мимбивэ бэлэчиуривэ си-дэ чихала- 
сиси?

Туй тай осини сиугэрэвэ гэлэндэдемби, 
топтоугоаси хэрчигуэни.

Сиугэрэвэ бара, мамачан ундини:
— Сиугэрэ, ми симбивэ уанихамби, 

боатоуго топтоугоани хэрчигуэси.
— Ми морами-да корпиасимби.
— Си-дэ, бэлэчиуривэ галойси. Кэксэвэ 

уанидямби, симбивэ вагоани.
Мамачан кэксэчи дидэ ундини:
— Кэксэ, ми симбивэ уанихамби 

сиугэрэвэ вагоаси.
— Ми эуси — таоси морами-да корпиа­

симби.
— Суэ хэм чихаласису мимбивэ бэлэчиу­

ривэ.
Мамача аякталара дёкчии энухэни.

1. Эй ниумамба ролиламари холаосу.

Хайми глухарь сармактани

(Кетскай ниуман.)

Дёа пэку бичи- 
ни. Няронду, хэвэн- 
ду, маубокансалду, 
дуэнтэду эгди ниэ- 
чэнсэл балдихачи.
Глухарь, гаса, нёуня 
улэн диалахачи.

Гасади, нёуняди 
поугоду балдичи.
Глухарь пади балди- 
хани.

Ноуди боло исигохани. Тугдэ тугдэчини. 
Ними хэвэнсэл кирани дюкэнэйни. Ниэчэн- 
сэл няма боачи дэгдэгугуй баргичайчи. Га­
сади, нёуняди глухарьба намбочайчи гэсэ 
дэгдэгуэри. Нёани-тани боаи наугалаорива 
кайрасини:



— Ми эйду дэрэдигуэмби.
Гасади, нёуняди аякталахачи. Глухарьба 

лап дяпара, кусунди олбиукичайчи.
Глухарь-тани соугойни:
— Хали-да балдихамби боаи науга- 

ласимби. Буди-да ая...
Гасади, нёуняди, нёамбани наугалагора, 

дэгдухэчи. Таваукидиа глухарь дуэнтэду 
туэсуйни. Дуэнтэвэ наугалаорива галоми 
соугойни бими сармактани сэгденэхэни.

Таваукидиа глухарь сармактани бойкони 
сэгден очини.

1. Хайми глухарь сармактани сэгденди бойко- 
кони?

Мэргэн гида.
(Нанай ницмани.)

Эм нанай мэргэни балдихани, нёани 
хаха, эндурку бичини. Мэргэн боаточими 
хали-да найди гэсэ эчиэ пулсиэни, тул-тул 
эмучэн пулсихэни.

Тул-тул эгди усэлтэвэ вари бич и ни, хали- 
да эчиэ дёкчи чор дидюэни. Нимэкэнсэлни 
нёамба-ни няуга уэлэчихэчи, туй тами-да 
кидуй бичичи.

Гэ, эм модан мэргэн аоугачи дидюпи 
ичэйни, аоугадо найко, уй-ну накандо аори.

— Эрдэугэ, уй дяка, — мэргэн туй мурчи- 
рэ уйкэ дасичавани эурихэни.

Ирэ, ичэйни, накан оялани эрдэугэ най 
аори: тэтуэни мэугумэ, эмуту сиун-мэт пу- 
дэнди, дилини чарбар бичини.

— Эрдэугэ, уй дяка, амба-ну, эндур-ну? 
Сайна амба бидерэ, — мэргэн мурчини. 
Туй мурчирэ мэргэн-тэни гидадии гидалай- 
чахани. Тэни гидаи муэурини, аохан най 
ундини:

— Эдэнси, ми си хахасиам долдихамби, 
синду эй тэтуэи буичэхэмби. Эй тэтуэ синду 
кусуугуэси бумчэ, хали-да маняраси тэтуэ, 
си-дэ тэй тэтуэвэ тэту пи хали-да сагданго- 
асиси, хали-да энусемчэси, будэсиси. Си



мимбивэ ваичахаси, ютами синду тэм ги- 
дава-рагда будемби. Мангади эдеру: эй ги- 
дава хуэдэйдии гэсэ чаду-баки будечи.

Туй ундэ абагдал очини, аохани бэунду 
тэм гида — рагда бичини. Мэргэн тэй ги- 
дава дяпахани, тул-тул чади боатоачихани.

Гэ, эм модан Мэргэн касачи пулсихэни. 
Дё эдени димаугосалба, нимэкэнсэлбэри 
гойдамари никан аракивани омиваукичи. 
Хэмтудиэри мауга соктохачи: нучи, дай гу- 
рунсэл туй тара Мэргэнди инэктэлухэчи.

— Си хахако най. Тэ хэдилэ би сусучи энэ- 
уривэ мурчиэсиси? Тэй ихондо балди гу- 
рунсэл хэм буйкичи. Чаду амбансал тиас 
бичи, най буйкини эсим-дэ чадо би. Си 
тэде хаха осини тэй сусучи энэрэ таядиади 
хаямба-да гадё.

Мэргэн угэлэчиэсини ода тэй сусучи 
энэпсиукини. Улэн хатан индасалба хали- 
ра, энэпсиукини, долбо сусухэни. Боуго 
аоугачи ихэни, туй тара долдини, чаду тиас 
амбансал. Падодиадии огнивова агбимбо- 
ра, тавава тавойчахани, силан тавора ичэй­
ни: тэй аоуга долани амбансал тиас бичини.

Мэргэн уэлэхэни,туйтами-дааоугадиади 
хаямба-да дяпара энуйчэхэни. Тэни токи- 
дои тэгурэ индасалба чиндагойчидоани



уй дяка-ну токи хамиалани дэу-дэу дяпа- 
хани. Мэргэн дёугохани гидакои, тургэнди 
агбимбора хамиачии муэхэни. Токи хамиаг 

лани хай-ну тухэни. Мэргэн аоугачи дидю- 
хэни, нёамбани найсал элэ-дэ халачичи.

Токи хамиачиани ичэйчи: токи хамиала­
ни дюэр сэлэмэ нала лапига бичини.

— Эй уй уалани? — найсал мэдэсичи.
Мэргэн хэм гисурэхэни, хони-да пулси- 

хэмби. Найсал гойдамари эрдэугэсихэчи, 
Мэргэмбэ хахавани, хайди-да уэлэсивэни 
макточихачи. Туй тара тэй сэлэмэ уаласалба 
уйлэ кэндэйгэн лохачи. Тэй уаласал илан 
айуанидоа туй кэндэйгэн бичичи. Эм мо- 
дан долбо тэй уаласал аба-гдал очичи. 
Бай-гдал уаласал абанайчи, Мэргэн гида- 
ни аба-гдал очини, мэргэн-тэни чаду-баки

1. Уй гидава мэргэнду бухэни?
2. Хайми мэргэн буйкини?

На агби^гохани.
(Ниуман.)

Тэй эринду на-да аба бичин. Муэ маня. 
Гуси дэгдэчи-дэ хайду-да догой бараси. 
Гой гаса-ка муэду-дэ дори, гуси-тэни хони 
дори? Туй дэгдэчимиэ, дэгдэчимиэ, хай бо- 
авани пулсинеус! Гэ, чадо эм пасику-у нава 
ичэхэни. Таоси турэ, тэсини.

Тэй на эдени эм мапа бичини.
Гуси ундини:
— Эй наугои отоко буру!
— Мутэй осини, хони чихалами, хони дя- 

паро! — мапа ундини.
Дюэр чавактаду нава чавакталахани. 

Аумадой-да сэкпэугухэни. Тотара туй дидю- 
лухэни. Хаоси наугои тугбуй, чаду тавауки 
на балдилогохан. На дай, дай осилохани.

1. Хони боа ялодоани на осихани?

Неуне.

Силлата элкэдиэй)и 
Гэптэми ундэмэ.
Туэри элкэ энуйни. 
Хатамби муцгуэндэ. 
Неуне исиндагоама, 
Элкэ нямалокама, 
Эрчэндулэ сабдара, 
Букэнэгуми хэерэ.
Эниэ ичэсидиэни,
Ама сарасидиани, 
Букэмбэ симичиамби, 
Няуга-няуга пэргэмби.

А. Ходже р.

1. Выразительнай холаосу.

Нецнери Мацбу
Дарами Маубудовани 
Яогими, чаогими дюкэ хэейни. 
Боачансал, мэгдинсэл деричи 
Нилэ-нилэ, чомда-чомда энэйни. 
Нёунясал, гасасал мандоламари, 
Морамари дидюйвэчи ичэури!

А. Самар.
сШЩл vJUtiia*

Чагдян кэку.
Нас

Неунечу дюлэ бумбивэ чагдян кэку бара- 
чиондини. Ир агбицрэини гэсэ, чагдян юку * 
сорсойни. fan кэкувэ ичэпи, барачиори. Эй 
кэку агбиугочиани, гой кэкусэл агбиугой.

Чагдян кэкувэ ичэпи, эди гэрбэсу. Мэнэ 
урэгини. Най агданасигоани мэнэ балди- 
гини. Баса айуанива тэй-тул бэунду чагдян 
кэкувэ ичэгудесу.

Н. Киле.

1. Хамача кэкувэ суэ улэсису?

2. Дёа хони бойкоку кэкусэлбэ суэ сарису?

Нецне.
На неуне нём очогойни, 
Ичэуриди хэкпэ гойлиугойни, 
Гасасал уйлэ морайчи, 
Лумбул бунчи дидюйчи. 
Чачакасал чам силалохан, 
Дуйлэ кэкусэл дурчичи,
Пэку дёава хэрсичи.
Боу го тугдэ тугдэлуйни,
Эрси нава писилуйни.

А. Пассар.

1. Эй стихотворениевэ эдеусу!



8 Марта.

«Эниэ аняни», — нучикэндюэн тэй инивэ 
гэрбиэсичи. Тэй ини буэ планетадопова би 
экэсэл анячи. Тэй иниду гой-гой странаду 
би найсал анярайчи.



Тэй ини — симата тэни уугулуйни ини, 
боала тэни нямалойни.

Тэй иниду экэсэл дёбойвачи гэбулэури. 
Нёанчи пакси, хали-да эм каока одаси дёг- 
ду, дёбонду. 8 Марта — эй экэсэлду суглэм- 
бэ бувури ини.

Тэй ини— эниэ барачини, агданасини 
ини!

Н. Киле.

1. Хамача суглэмбэ суэ эниндуи баргихасу?

Намбокан.

Дай хурэн чиалани,
Гогда хоуко кирадоани,
Чагдян котолиди солойчи.
Нёанчи туй котоли-да,
Хоукова холичамари чилахачи, 
Нёанчи туй масилай-да,
Хурэмбэ хуэличэмэри лактохачи,

Хамача дякасал мэлдейчи, 
Бунди гэсэ пулсичи? 
Тотами нёамбачи ачаси, 
Бай насалдии ичэвэси?

А. Пассар.

Нецне дёбони.

Неуне исиохани. Ихоуканду хайва-да 
хэм дёбори эрин очогохани. Усинду чу эгди 
дёбон. На эрсигуйни. Тугдэ тугдэчими хо- 
диочиани на холгогойвани гэлэй. Тотапи 
кукпумбэ ахиригора, нава андялаорини. 
Чу дюлэ дудуэсэвэ тариори, тотапи гой-гой

солгисалба тарими тэпчиури. Нямала оси- 
очиани, капуста, помидорсал рассадасал- 
бани начи гуриурини.

Нучикэндюэн школьнай сельскохозяй­
ствен най участокду дудуэсэвэ, ка пуста ва, 
туривэ таричи. Тариохан дяка улэнди бал- 
дигоани нёанчи неуневэ холими масила- 
мари дёбодярал.

Г. Оненко.

1. Неуне ихоуканду хайва дёбори эгдини?

2. Хайва нучикэндюэн школа дякпадоани та­
ричи?

Нецне долбо эриндуэни.

Долбо дуэнтэду пакчи,
Хайва-да чаду ичэвэси.

Долбо неуне эриндуэни 
Дуэнтэ дуугум аорини.

Горола, дюкэн долдиориди 
Бочансал моралохачи.

Ниэчэнсэл-дэ сиоду тургэнди



Мэнэ дола чолчилохачи.
Биакан, хайди-ну илади-мат, 

Хурэндулэ сэмди гурпуукини.
Биракан-тани, биади инэктэй-мэт, 

Коугирими дуэнтэлэ хэегуйни.
Талома буникувэ дяпара,

Бэюмбэ амдами пиокиалахамби.
Туй амдайдои олокиана

Диди бэюнсэлбэ долдихамби.
Хусэ бочансал, димэри,

Диа диадиари ачаукичи.
Эйду-тэни хуедиэри чиучимари. 

Эргэмбэри тудэлэ сорилохачи.
Биа-тани киарбар, уэлэхэн-мэт, 

Тэвэксэлэ минчи ичэдейни.
Биракан-да эмуту миахоси-мат 

Коугирими дюлэси хэегуйни.
А. Пассар.

1. Неуне долбо эриндуэни хай сиасимбани 

долдиоои?



Намбокансал.

Туэ нава дасичахамби, неуне биранчи 
пагдиалахамби.

Наду дёку. Чаду туэвэ топ аори. Неуне сэ- 
нэгурэ, ниэгуй.

Дуэнтэ азбукани.

Неуне тгэу тур'гэн'энэй 
ани — си кун мэдэ?

Хун биаду: пудэййй 
анди симата.

Нюугун биаду: биракансал коугиривачи 
долдиори; уугухэн нава, боуго чачакасал- 
ба ичэури.

Уадан биаду: ниэчэнсэл хачин дилганди- 
ари дяричи, дюлуй лактой хабдатакансал 
агбиугойчи.

Хаморой неунери пуксин, хаморой сима­
та, хаморой букэн.

эрин. Ини таондо

/и, тавади синоли-

Боуго чачакасал, боуго коконисал, боуго 
хабдатасал.

Боуго тугдэ, боуго агди, боуго пой- 
кан! Гэ, тэй сиун кусуни-кэ кусун: сима- 
тава хэм уугиухэн, нава холгигохан, хул- 
диухэн. Сиун хайва-да хэм енуэлэурини, 
неуне хайва-да хэм агданасивандини.

1. Хайми неуне тургэн энэй эрин?

2. Хайва неуне олбиндини?

3. Хайми неуне енуэ, агдапси?



ДЮЭЕЧИГУГУЭРИ. 

Неуне дидюйни.

1. Неуне хони би 
сиун, боа?

Неуне гарби сиун, ини 
таондоани маси-ма- 
си пикилойни. Боа 
нёугианагохани. Боуго 
сахарин тэвэксэ боаду 
агбиугойни.



2. Хони симата, 
на осигохачи?

3. Хони бичи мо- 
сал?

Сиун пикидоани сима­
та уугулухэни, бира- 
кансал хэелухэчи. Си­
мата хэм эчиэ уугуэдэ, 
нядяха нём агбилоха- 
ни. Эйниэ чагдян кэ- 
кукэн, чимана согдён 
мать-и-мачеха кэку- 
кэнсэлни килтолиан- 
дичи.

Мосал туэ аохандиари 
сэнэгухэчи, пиагдан- 
сал симтэкэни хэелухэ- 
ни. Мо чимчиктэлэни 
сикун нёугиан хабда- 
такансал агбиугойчи.



4. Хони би ниэ- 
чэкэнсэл неуне 
исигохамбани 
мэдэричи?

5. Хайва най 
неуне масила- 
ми дёбойни?

Туэ энуйни, дюкэн ня- 
малойни торакисал ди- 
дюйчи. Нёанчи омого- 
ари аугоми дэрулуйчи. 
Торакисал хамиалачи 
сисаргинсал дидюхэ- 
чи. Ними эрдэ нёанчи 
дяричи дилгамбачи 
долдиори.

Неуне найсал эгди дё- 
бомба дёбойчи. Чу 
дюлэ нава хулэйчи, то- 
тапари усимбэ таричи.

Словарь: симтэкэ — сок берёзы; чим- 
чиктэ — почки растения; тораки — грач; 
сисаргин — скворец.

Буэ Роди нэпу.

Киргэнди на оялани 
Буэ Родинапу чу дай.
Гуч кули боа ялодоани 
Буэ Родинапу чу маси.
Нёани найсални-да эгди 
Миуган, тумэндиэри илиси.
Най таони а-нэу-мэт балди,
Хайди-да нёанчи уэлэси.
Буэ Родинапу масиди миавауку,
Москва — Кремль курантадиани дилгауку. 
Буэ Родинапу РСФСР-ди гэрбуку!

А. Пассар.

1. Родинапу гэрбуни хай?

2. Родинаи улэсису?

Эниэ.

Си энимби дилгамбани тул-тул досодячи, 
энимби насалбани, уалавани тул-тул эде- 
чидечи. Эниси симбивэ хисаугорива, пул- 
сиуривэ тачиочихани. Эниси синду боуго 
даусава холахани.

Ниэчэн гэрбувэни — гаки, сакси, ипсиа, 
эрчэн ниэчэни — си эниндулэи сахаси.

Эниси тул-тул си дякпадоаси би. Ичэхэм- 
би дяка таомбани си эниндулэи сахаси. Ро- 
динаи улэсиури-дэ энимби улэсиури эрин- 
ду осини.

Ю. Яковлев.

Ми боаи, наи.

Маубоугои онини хэегуйвэни 
Хали-да ми оубоасимби. 
Салохандии туй гучкулисими, 
Хайду-да хэм дяриамби.



Хайду-да биэмбим-дэ, 
Миавандии толкичиамби 
Тэй нём би хурэнсэлбэ,
Неуне силай аодансалба.

Маубо, Маубо — дай они, 
Мэугун-мэт пуйсими хэечи. 
Симбивэ мауга улэсими, 
Хайду-да хэм дяридямби.

А. Пассар.

1. Илиачиа пасива эдеусу.

Улэн осидясу.

Буэ дёкпу дякпадоани эм сагди даня эму- 
чэкэн балдини. Нёани хай-да ана, тотами 
хали-да эмучэкэн дёгду биэсини. Ини та- 
ондоани нёанчиани нучикэндюэн пулсичи. 
Наондёкансал мова чапчипари кампигойчи, 
муэвэ муэлсуй тайчи. Арчокансал дё довани 
осигойчи: паламба силкойчи, кукпумбэ оси- 
чи, сиаорива магазинчи ганиндасой тайчи.



Аня инидуэни-дэ данячи энэйчи. Нёанчи 
даня хони-да балдихамби, дёбохамби ги- 
сурэйвэни досодяорива улэсичи. Гучи даня 
эгди дяримба, ниумамба сарини.

Даня мауга агданасини, нучикэндюэн 
мэпи бэлэчивэчи банялайни.

«Суэ улэн пурил. Дай урэпи улэн найсал 
осидясу», — даня ундини.

Л. Киле.

1. Хони нучикэндюэн сагди гурумбэ бэлэчичи?

Хабаровск хотони.

Эси 2008 айуани. Эй айнаниду май би- 
ани маняридоани Хабаровск хотони 150 
сэвэ бахани.

Балана Хабаровск ихон бичини. Чаду 
нанайсал балдихачи. Нёани Маубо кира- 
доани, хурэнсэл алдандоани, эмуту бури- 
вэ татаохан-мат илисихани. Тотами нанай 
найни нёамбани буриди гэрбиэсихэчи...

Эси Хабаровск дай хотон. Нёани Хаба- 
ровскай край центрни. Дальняй Востокаду 
чу гучкули, чу дай, чу улэн хотон. Нёамбани 
буэ странадоапу чу благоустроеннай хотон 
осиниам бодойчи.

Тэде-дэ Бури ичуриди урэйни. Эгди гучку­
ли тогда дёсалба кэндэли аугойчи. Дай гуч­
кули циркава аугосихачи. Хабаровск 150 
сэвэ исигойдоани железнодорожнай вок­
зал тулиэвэни улэн тагохачи.

Хабаровскаду эгди университетасал, ака- 
демиясал, колледжасал. Чаду гой-гой голо

найни — нанайсал, нивхэсэл, ульчисэл, на- 
мокансал, эвенкасал, гучи гой гурун кэвэ- 
ли, гэсэ тачиочичи.

Хабаровск дарами Маубо кирадоани гуч- 
кулиди силами урэйни.

Г. Оненко.

1. Хони Хабаровскава нанайди гэрбиэсиури?
2. Хаду сэ Хабаровскаду?

3. Хайду Хабаровск илисини?

Буэ пограничниксалпу.

Границаду долбо пакчини мауга, 
Границаду тэвэксэ лугдини моча. 
Сиасин анади, пакчи долани 
Сэхур пограничник родинаи этурини. 
Буэ странапу байгоани эгди;
Нёанчи бунди соричайчи,
Тотами буэ родинапу 
Чаоха кусуни тул-тул чэк бини.
Буэ родинапу чихаласини осини,
Буэ родинапу паполайни осини,



Уй-дэ тэвэксэ уелэни дими-дэ мутэси, 
Уй-дэ муэ пэгиэлэни дими-дэ мутэси. 
Буэ роди нэпу этумдисэлни 
Эм байгоамба-да дивэндэси.

А. Самар.

1. Уй буэ Родинапова этурини?

Победа инини.
l '>Vt “

22 июняду 1941 айуаниду ними эрдэ бун- 
чи фашистасал хукчухэчи. Чаоха тэпчиухэ- 
ни.

Фашистасал чаохани маси бичини. Чао-
хадоани эгди самолётасал, танкасал, тао-

/ ". /  ,
сал гучи гой-гой оружиесал бичичи. Чаоха- 
ду гэлэури дякасал пулэдэлэ бичичи.

Тотами нёанчи бумбивэ тургэнди дабди- 
орива мурчихэчи. Нёанчи буэ странадопо- 
ва би найсалба хэм лаодиугои оповамбо- 
рива мурчихэчи.

Дуин айуанидоа буэ армияпу байгоан- 
дии сорихани. Буэ странадопова би най-

сал хэмтудиэри байгоандии сориндахачи.
Буэ чаохапу масиди соригоани, заводаду, 
фабрикаду, совхозаду, колхозаду гэрэн 
найсал масиди дёбохачи. Дай, нучи гурун 
фронтава бэлэчимэри бусэсихэчи.

Буэ чаохапу фашистасалба Берлинчи ек 
пуунэгухэчи.

9 числала май биадоани 1945 айуаниду 
Победа очини. Байгоамба хэтэхэпу. Вели- 
кэй Отечественнай война ходикпини. Тэй 
иниду гэрэн гурун соугочими барачихачи.

Таваукидиа май биалани 9 инидуэни — 
Победа аняни. Тэй инивэ буэ маугади бо- 
дойпу.

Н. Киле.

1. Хали бунчи фашистасал хукчухэчи?

2. Хайгои бумбивэ дабдичахачи?

Александр Пассар.

Александр Пассар — Советскай Союз Ге- 
ройни. Нёани масиди фашистасалди сори- 
хани. Разведчик бичини. Чаохаду нёани 26 
языкава дяпахани, 80 разведчикасалба та- 
чиочихани.

Пассарба, нёани диасилбани командова­
ние мауга дякаду разведкачи энэвэндини.

Эмдэ-тэни командование боевое задани- 
ева нёандоачи бухэни — языкава дяпаори.

21 июньчи энуй долбониду Днепр ки- 
рачиани дичичи. Чаду огдава бара, Днеп- 
рбэ даохачи. Пассар диасилби илан хопан 
оповаукини. Хопан таони заданиеку. Эм

хопан языкава дяпай. Гойдима — фашиста- 
салди сорилой. Илиачиа хопан — языкава 
гадёй диасилбари даси. Мэнэ-тэни языка­
ва дяпай хопамба далахани.

Тавауки энэмэри, 12 фашистасалба око- 
паду ичэхэчи. Таоси бэичилухэчи. Окопачиа 
хорин гирандоа опочиани, Пассар хопани 
хукчухэни. Чу дюлэ Александр хукчухэни. 
Фашистасал хайда очимбани отолиасичи. 
Сорилохачи. Чаду Пассар языкава дяпаха­
ни. Языкава штабачи гадёхачи. Тэу гэлэу- 
ри мэдэвэ командованиеду дяпаохан язык 
гисурэхэни. Чала Пассарба Советскай Союз 
Геройни оповаукичи.

Н. Киле.

Язык — мэдэвэ сагой байгоамба дяпао­
хан най.

1. Хайва тахандолаи Пассар Советскай Союз 
Героини очини?

127



Наондёан хотон.

Хадоа айуанива хамаси пароход Дай 
Маубо кирачиани хандахани. Эгди наондё­
ан пассажирсал начи хулуукичи. Слесарь- 
сал, токарьсал, каменщикасал, лесоруба- 
сал гучи гой-гой дёбоугосал сикун хотомба 
аугондамари дичичи. Наондёан гурун ком- 
сомолыдасал бичичи. Нёанчи дёбогилайчи 
тэу мауга, тэу дай бичин.

Эси May боду дай хотон илисини.Тэйхотон 
гэрбуни Комсомольск. Эйниэ нёани маси, 
гучкули, даи-даи урэйни. Комсомольскаду 
эгди фабрикасал, заводасал. Чаду чу гэбуку 
авиационнай завод. Тэй заводаду самолё- 
тасалба аугойчи. Най чаду хоня масилами, 
кусулэми дёбойни. Комсомольск хотони 
тундуэни дюэр орден — Ленин орденни, 
гучи Октябрьскай Революция орденни.

Г. Оненио.
1. Уй Комсомольск хотомба аугохани?

2. Хайду Комсомольск илисини?

3. Хай заводаду самолётасалба най аугойни?

4. Хай наградава Комсомольск бахани?

Эгди нанай балдини район.

Дай Маубодолиндоани Нанайскай район 
бини. Нанайскай райомба 1934 айуаниду 
нихэлихэчи. Район центрни — Троицкое, 
нанайсал нёамбани гэрбиэсичи — Долин.

Троицкое солиа калтадиалани дай хотон 
Бури — Хабаровск бини, хэдиэ калтадиала­
ни Комсомольск хотон бини. Тэу долинду, 
дюэр хотон алдандоани, Троицкое — До­
лин илисини. Эси хаоси-да энэури мауга 
ана. Дарами поктова трассава най кусулэ- 
ми дёбоми аугохани. Автобусасал найва 
олбиачичи, тэвэвэ яукойчи.

2004 айуаниду Нанайскай районду юби- 
лейнай 70 сэ исигохани. Тэй иниду Долин­
ду, гой ихонсалду дай аня очини.

Районду эгди найсалба тамагохачи. Тэй 
собраниеду гэбуку гурунду грамотасалба, 
суглэнсэлбэ бухэчи.

Эси районду би школасалду компью- 
терсал классани би. Нанай нучикэндюэни 
мэнэ нанай хэсэвэни-дэ тачиочичи.

Буэ райондоапу национальнай музей-дэ 
бини. Гучи центр национальной культуры би.

Нучикэндюэн, улэн тачиочиосу! Урэпэри 
мэнэ райомби гэбувэни эди тугбуэсу, ма- 
силтохарсу!

/ и чх / /1—« / I П L/ •

1. Хай районду балдису?

2. Районнай центр гэрбуни хони би?



Анячи
Гэ, солиаукан, хай тэсису,
Талава, чайкамба пэргэндэусу.
Гэ, хэдиэукэсэл, солоусу,
Анячи тургэнди дидусу. 
Халачиосу, исиндапу,
Ихондиари дидэпу.
Гиладиари исиндапу,
Кусундиэри мэлдендэпу.
Уй кусуни маси,
Гида сивэни моктоли.
Уй кэйрэн энюэи,
Сиантодии калтали.
Каниа капо уй тэрии,
Вайлинга эктэ талоди илга явосу. 
Боатомдисал, ботамдисал,
Эйне гэсэ бачигоарсу!

А. Ходже р.



Аня.
Айуани таондоани дёа буэ райондопова

сал эй мэлден-анява улэсичи. Тэй иниду 
районнай центрду чу енуэ, сэбдени. Нучи, 
дай, сагди гурунсэл эгдидиэри дидичи. 
Хаоси-да ичэхэн-дэ хайду-да хэм хачин ло­
зу нгасал, тунсэл хэдумбуйчи.

Солиади, хэдиэди найсал мэнэ катерсал- 
диари, моторкасалдиари, огдадиари эуси 
исиндай-чи. Нёанчи хэм гучкули нанай тэ­
ту эдиэн и тэтуэкучи.

Эй аняду ихоукан таони диа диадиари 
хачин мэлденди мэлдейчи. Ними дёан ча- 
сала районнай аня тэпчиурини.

Наондёан ботамдисал огдадиари мэл- 
демэри дэруричи. Нёанчи маубо ватавани 
чалимари, эмуту дэгдэй-мэт, гиолилойчи. 
Дяисал-да коптор, хасарку-мат, сойралой- 
чи. Маубо кирадоани хоан, сэбдени очини.

Вайчамди — мэргэнсэл-дэ дэрухэчи. Нё­
анчи хатан буривэ татамари паосоди лэкэ- 
вэ чиндайчи. Маси баторсал-да наду им- 
дарди вачамари дэрухэчи. Поани гурунсэл 
тутуй, токива яп пуйкунэси тайчи.

Дом Культурыду-тани сценаду дярима- 
ри, тэпэтэмэри мэлдейчи.

Туй нанай райондоани нучи, дай гурун
анярайчи. я „

А. Пассар.

Наа аняни.

Гандян, нёугиан боаугопу,
Сэгден гарби сиуугупу,
Дай енуэ анява 
Гэсэ анярагоари.
Айсин сиумбэ эурими,
Ниэчэкэсэл, эйнивэ 
Дуэнтэ, аодан нэмди 
Силайдиани дяриосо.
Кэчи, таондёан, сукчумди



Енуэлэми сомосо,
Хулди вата бумбивэ 
Ойбамари одёсу.
Эйневэ буэ гэсэ анярагоари!

П. Киле.

1. Эй дяримба дяриосу.

Сэгден амтака, нёугиан амтака хурулуй 
ни. Коугоктоку кэкукэнсэл, нёугиан, сэг 
ден, согдён, чагдян кэкусэл силайчи.

Амтаси амтака — улги орони хуруйни 
Най паяктава аоданду посилойни.

1. Хали туй бини?

Намбокан.

Уй чаду туй тутуэчини,
Эмуту тонянди-мат пагдиачими?
Уй чаду туй тоняндини,
Эмуту тутуй-мэт пукчиэчими?



Сахарин нава сирикачими,
Бай пакариа: килтор-лумбур!
Чагдян нава пурикэчими,
Бай чариа: килтор-лумбур!
Туй би найва сарису-ну,
Гэрбувэни минчи гисурэусу? 
(Хурмэди гучи купэнди).

А. Пассар.

Мир гучи дружба.

Мир умбури хэсэ на оялани чу бобой, кэси 
хэсэ. Эси боа ялодоани балдимари дёбой 
гурунсэл мирбэ масиди этуричи, на оялани 
хали-да чаохараори дэрурэси осигоани.

Тотами эси гэрэн голо найни хайду-да 
хэм мирбэ кандёмари дай демонстрация- 
ва аугойчи. Нёанчи тундуэчи туй ниручэку: 
«Най таондоани буэ дёбомба гэлэпу! Чао- 
халаорива буэ чихаласипу!»

Буэ сэгден найсални-да чаохава гэлэсил. 
Нёанчи масиди дёбомари мирбэ этуричи.



Мир — эй балди, урэй дялансал кэсичи!
Мир — эй дай дружба — гэрэн голосалди 

гэсэ балдиори ахондо!
А. Пассар.

Пойкацко биа.

Хороуколаду эгди осакта — ноуди туэ 
осидяра.

Ниэчэнсэл мо порондоанитэсичи — няма 
осидяра.

Сиугэрэ сиагои эгдивэ баргини — туэ 
ноуди, дай симата оси.

Дуэнтэду эгди несултэ — тугдэчи бол о, ои 
несултэ — тугдэ а на бол о.

Эгди бокто урэхэни — туэ ноуди, симата 
эгди осидяра.

Гуси биа.

Декабрь биани айуанива сусуэчигуй, туэ- 
римбэ ачанди. Туэ симата эгди осини, дёа 
паякта улэнди балди. Симата эгди осини —



айуани-да улэн. Туэ симата ои осини — 
усин дякани чукин балди. Туэри баки най- 
ва бай дя гэкчуэнди. Туэ симата эгди осини 
дёа тугдэсу оси.

Декабрь биаду сакса эгди осини, симата 
хоугони манга осини, на мауга гэкчихэни 
осини — дёа усин дякани элгинди балди.

Балана туй би вэпчил бичини.

Агдима биа.

Балапчи календардо сикун айуани иси- 
гойдоани хосикта элгин осини — дёагочиа- 
ни амтака мауга улэн балдидяра; боркали 
боа осини — бокто улэнди балдидяра. Тэй 
долбодо ноуди, симата тури осини — дёа 
улэн осидяра, няма; симата ои осини — 
нонди дёа осидяра.

Хун биа.

Балдигой март биадо бирансал муэ- 
ни хэеси осини, март биадоани нядаха



агбиугоаси. Эй биа 13 инидуэни тугдэйни 
осини, дёа мауга пэку осидяра, эрчэндулэ 
сабдайни осини — улэн айуани осидяра. 
Март биани 14 инидуэни нямади хэдун- 
дини осини — няма дёа осидяра, тугдэйни 
осини — дёаниа холим тугдэчидерэ. Хэдун 
очидиади хэдундини осини — ноуди дёа 
осидяра.

Биа маняридоани тул-тул няма ини, тэй 
иниду биракан хэепсиукини осини — улэн, 
элгин неуне осидяра, дёа-тани усин дяка- 
ни элгинди балдидяра.

Нюцгун биа.

Апрель биани боуго инини хони бичини 
осини, октябрь биани боуго инини-дэ туй 
бидерэ. Хэдун ноудиси осини дёа ноуди 
осидяра. Сиун гарбиди гарпачай осини, 
дёа чукин осидяра.

